
Үндэслэл: Дэлхийн Эрүүл Мэндийн Байгууллага 
(ДЭМБ)-ын статистик мэдээнд 2019 оны байдлаар 
ГХБӨ-тэй 262 сая хүн амьдарч байгаа ба уг өвчний 
шалтгаант нас баралт 461`000 бүртгэгдсэн байна.1 
Судлаач Д.Сарангэрэл нарын 1999-2000 онд хийсэн 
судалгаагаар Монгол улсын орон нутгийн оршин 
суугчдын 1.1%, Улаанбаатар хотын оршин суугчдын 
2.1%-ийг ГХБӨ-тэй хүн ам эзэлж байсан талаар дурдсан 
байна.2 2019 онд Global Initiative for Asthma (GINA)-аас 
гаргасан удирдамжинд ГХБӨ үүсгэдэг эрсдэлт хүчин 
зүйлсийг гадаад орчны болон нөхцөлдүүлэгч хэмээн 
ангилсан.3 
	 Гадаад орчны хүчин зүйлсэд аллерген бодис, 
амьсгалын замын халдвар, агаарын бохирдол, биеийн 
хүчний ажил, химийн бодис, ураг болон хүүхдийн 
уушгины хөгжилд нөлөөлж болох хүчин зүйлүүд, 
эмийн бодис зэргийг хамруулдаг.4 Нөхцөлдүүлэгч 
хүчин зүйлсэд ГХБӨ-д өртөмхий болгох хувь 
хүний эндогений хүчин зүйлс багтах ба үүний нэг 
нь генетик хүчин зүйл юм. Судалгааны үр дүнгээс 

үзэхэд ойролцоогоор 100-аад ген ГХБӨ-ий эмгэг жамд 
оролцдог ба дараах генүүд хамгийн их судлагдсан 
байна. Үүнд, IL4, IL13, ADRB2, TNF, HLA-DRB1, 
FCER1B, IL4RA, VD14, HLA-DQB1, ADAM33 гэх 
мэт. Сүүлийн жилүүдэд судлаачид амьсгалын замын 
өвчлөлд нөлөөлөх шинэ генүүдийг олж тогтоох гэх 
мэт удмын хүчин зүйлсийг эрчимтэй судалсаар байна.5 
ГХБӨ-ий эмгэг жам, эмнэлзүйн илрэл, эмчилгээнд 
нөлөөлдөг генүүдийн нэг нь NR3C1 ген юм. Уг ген нь 
глюкокортикойдын хүлээн авуур (ГКХА)-ыг кодолдог 
ба 5-р хромосомын q31-q32-д байрлаж, 9 экзон 
агуулна.6 Экзон 1 нь долоон үндсэн транскрипцийн 
хувилбартай бол экзон 2-8 нь NR3C1 генийн үндсэн 
дарааллын үүрэг гүйцэтгэдэг.7,8 
	 Уг хүлээн авуурын ГХБӨ-ний үрэвслийн эсрэг 
хамгийн чухал эм болох ГК-д өвчтөний үзүүлэх хариу 
урвалыг тодорхойлоход чухал үүрэгтэй. NR3C1 генийн 
полиморфизмууд нь ГКХА-ын домейны хоёрдогч, 
гуравдагч бүтцийг өөрчлөх, мРНХ-ийн тогтвортой 
байдал өөрчлөгдөхөд нөлөөлдөг байна.9 rs41423247 

Товч утга: 
Үндэслэл: NR3C1 генийн rs41423247 ба rs6189/rs6190 полиморфизмууд 
нь гуурсан хоолойн багтраа өвчин (ГХБӨ)-д өртөмхий байдалд чухал 
үүрэг гүйцэтгэдэг байх боломжтой юм. Мөн эдгээр полиморфизмууд 
нь глюкокортикойдод мэдрэг байдал нөлөөлдөг ажээ. Зорилго: 
rs41423247 ба rs6189/rs6190 полиморфизмуудын аллель, генотип, 
диплотипийн давтамжийг ГХБӨ-тэй хүмүүс ба хяналтын бүлгийн 
хооронд харьцуулан судлах. Арга, аргачлал: Бид тохиолдлын бүлэгт 
ГХБӨ-тэй болох нь оношлогдсон 194 хүн, хяналтын бүлэгт харьцангуй 
эрүүл 189 хүнийг оролцуулсан. Генотипүүдийг полимеразын гинжин 
урвал (ПГУ), огтлогдсон хэрчмийн уртын полиморфизм (ОХУП) аргаар 
тодорхойлсон. Үр дүн: rs41423247 полиморфизмын аллель, генотипийн 
давтамж бүлгүүдэд ойролцоо байсан (p>0.05). Хи квадрат анализаар 
rs6189/rs6190 полиморфизм нь бүлгүүдэд ач холбогдол бүхий ялгаатай 
байгааг тогтоосон. C/C+C/C бус диплотипийг тээгчдэд ГХБӨ-өөр өвчлөх 
эрсдэл нэмэгдсэн (OR=67.56, 95% CI, 4.10-1114.3, p=0.003) байгаа 
судалгааны үр дүнд ажиглагдлаа. Дүгнэлт: NR3C1 генийн rs6189/rs6190 
полиморфизм нь Монголчуудын дунд ГХБӨ үүсэх, өртөмхий байдлыг 
бий болгох генетик хүчин зүйлийн нэг байж болохыг илтгэж байна.

Түлхүүр үг: 

хэвтээ босоо

полиморфизм нь интрон 2-д байрлах ба уг генийн 
альтернатив сплайсингын үйл ажиллагаанд нөлөөлж 
ГК-ын мэдрэг байдлыг нэмэгдүүлдэг. Мөн rs6189/
rs6190 полиморфизм нь экзон 2-д байрлах ба 22 болон 
23-р кодонд зэрэгцэн байх 2 нуклеотидын өөрчлөлтөөс 
болж үүснэ. ГКХА-ын домейны гуравдагч бүтцэд 
өөрчлөлт оруулсанаар хүлээн авуурын мэдрэг чанарыг 
бууруулдаг ажээ.10

Зорилго: Гуурсан хоолойн багтраа өвчинтэй NR3C1 
генийн rs41423247, rs6189/rs6190 полиморфизмуудыг 
холбон судлах

Зорилт:
1.	 NR3C1 генийн rs41423247 полиморфизмын 

аллель, генотипийн давтамжийг тохиолдол, 
хяналтын бүлэгт харьцуулан судлах

2.	 NR3C1 генийн rs6189/rs6190 полиморфизмуудын 
диплотипийн давтамжийг тохиолдол, хяналтын 
бүлэгт харьцуулан судлах

Арга, аргачлал: Судалгааг Аналитик судалгааны 
Тохиолдол Хяналтын судалгааны загвар ашиглан 
гүйцэтгэсэн. Энэхүү судалгааг АШУҮИС-ийн 
Судалгааны Ёсзүйн Хяналтын Хорооны 2022/3-
03 тоот хурлаар судалгааг эхлүүлэх зөвшөөрөл авч 
хэрэгжүүлэв. Бид Төрийн тусгай албан хаагчдын 
эмнэлэг, Эрдэнэт медикал эмнэлэг, Улсын 2-р төв 
эмнэлэгт үйлчлүүлэгчид дундаас тохиолдлын бүлэгт 

GINA-аас гаргасан тусгай шалгуурын дагуу ГХБӨ-
тэй болох нь оношлогдсон 194 хүн, хяналтын бүлэгт 
харьцангуй эрүүл 189 хүнийг оролцуулсан. Судалгаанд 
оролцогчдоос 3-5 мл цус авч AccuPrep® Genomic DNA 
Extraction Kit (Bioneer, Солонгос) цомог ашиглан 
үйлдвэрлэгчийн стандарт протоколын дагуу геномын 
ДНХ-ийг ялгасан. 
	 Бид судалгаандаа Z.Cheng (2016) нарын 
судалгаанд ашигласан праймерын дараалал болон 
рестрикцийн эсгэгийг ашиглан ОХУП-ын аргаар 
NR3C1 генийн полиморфизмуудыг тодорхойлсон. 
11 NR3C1 генийн rs41423247 полиморфизмыг 
тодорхойлохдоо энгийн ПГУ явуулж 418 хн бүхий 
бай дарааллыг олшруулаад Bcll рестрикцийн эсгэгээр 
зүссэн. NR3C1 генийн rs6189/rs6190 полиморфизмыг 
тодорхойлохдоо энгийн ПГУ явуулж 444 хн бүхий 
бай дарааллыг олшруулаад Mnll эсгэгээр зүссэн ба үр 
дүнг гель электрофорезийн аргаар баталгаажуулсан. 
Судалгааны статистик боловсруулалтыг SPSS 23.0 
(IBM, АНУ) программ ашиглан тооцоолсон.

Үр дүн: Тохиолдол ба хяналтын бүлэг нас, хүйсийн 
харьцаа, биеийн жингийн индексээр ойролцоо байв 
(p>0.05). Судалгаанд оролцогчдын дунд NR3C1 генийн 
rs41423247 полиморфизмын аллель ба генотипийн 
давтамжийг харьцуулахад статистик ач холбогдол 
бүхий ялгаа ажиглагдсангүй. Өөрөөр хэлбэл бүлгүүдэд 
аллель, генотипийн давтамжууд ойролцоо байлаа 
(p>0.05, Хүснэгт 1).

Хүснэгт 1. NR3C1 генийн rs41423247 полиморфизмын аллель, генотипийн давтамж

Аллель
Давтамж

OR 95% CI P утга
Тохиолдол N=388 Хяналт N=378

G 261 (0.67) 259 (0.69) 0.94 0.69-1.28 0.711
C 127 (0.33) 119 (0.31) 1.0 - -

Генотип Тохиолдол N=194 Хяналт N=189 OR 95% CI P утга
G/G 79 (0.41) 84 (0.44) 1.09 0.48-2.52 0.827
G/C 103 (0.53) 91 (0.48) 1.32 0.58-3.0 0.507
C/C 12 (0.06) 14 (0.08) 1.0 - -

Тэмдэглэл: Тоон хувьсагчууд бодит тоо болон давтамжаар илэрхийлэгдсэн. P утгыг Хи квадрат тестээр тооцоолсон. Харьцангуй 
харьцаа ба 95%-ийн итгэх интервалыг логистик регрессийн шинжилгээгээр тооцоолов. 

Товчлол: OR, Харьцангуй харьцаа; CI, Итгэх интервал;

\NR3C1 генийн rs41423247 полиморфизмын генотипийн 
давтамжийг бүлгүүдэд доминант, рецессив, бүрэн 
бус давамгайллын загвараар харьцуулав. (Хүснэгт 2) 

Үр дүнгээр давтамжууд бүлгүүдэд ойролцоо байсан 
(p>0.05).

Хүснэгт 2. NR3C1 генийн rs41423247 полиморфизмын 
G аллелийг генетик загвараар харьцуулсан дүн

Генетик загвар Генотип Тохиолдол N=194 Хяналт N=189 OR 95% CI P утга

Доминант
G/G+G/C 182 175 1.21 0.55-2.69 0.635

C/C 12 14 1.0 - -

Рецессив
G/G 79 84 0.86 0.57-1.29 0.461

C/C+G/C 115 105 1.0 - -

Бүрэн бус 
давамгайлал

G/C 103 91 1.21 0.82-1.82 0.333
G/G+C/C 91 98 1.0 - -

Тэмдэглэл: Тоон хувьсагчууд бодит тоогоор илэрхийлэгдсэн. P утгыг Хи квадрат тестээр тооцоолсон. 
Харьцангуй харьцаа ба 95%-ийн итгэх интервалыг логистик регрессийн шинжилгээгээр тооцоолов. 

Товчлол: OR, Харьцангуй харьцаа; CI, Итгэх интервал;

ГКХА-ын 22 ба 23-р кодон дээр зэрэгцэн байрлах 
rs6189/6190 полиморфизмын диплотипийн давтамжийг 

бүлгүүдэд харьцуулахад статистик ач холбогдол бүхий 
ялгаа илэрсэн. Үр дүнг хүснэгт 3-т харуулав.

Хүснэгт 3. NR3C1 генийн rs6189/rs6190 полиморфизмын 
диплотипийн давтамжийг генетик загвараар харьцуулсан дүн

Диплотип Тохиолдол N=194 Хяналт N=189 OR 95% CI P утга
C/C+C/C 165 (0.85) 189 (1.0) 1.0 - -

C/C+C/C бус 29 (0.15) 0 (0.0) 67.56 4.10-1114.3 0.003
Тэмдэглэл: Тоон хувьсагчууд бодит тоо болон давтамжаар илэрхийлэгдсэн. P утгыг Хи квадрат тестээр 

тооцоолсон. Харьцангуй харьцаа ба 95%-ийн итгэх интервалыг логистик регрессийн шинжилгээгээр тооцоолов. 
Товчлол: OR, Харьцангуй харьцаа; CI, Итгэх интервал

	 Дээрх үр дүнгээр NR3C1 генийн rs6189/rs6190 
полиморфизмын C/C+C/C бус диплотип нь тохиолдлын 
бүлэг 0.15 (n=29) давтамжтай илэрсэн бөгөөд гуурсан 
хоолойн багтраа өвчинд өртөх эрсдлийг (95% CI, 4.10-
1114.3, p=0.003) дахин нэмэгдүүлж байгаа ажээ.

Хэлцэмж: Глюкокортикойд эмчилгээ нь ГХБӨ-ний 
үед түгээмэл хэрэглэгддэг, чухал эмчилгээнүүдийн 
нэг юм.12 Elisabeth F.C. van Rossum (2003) 
нарын судалгаагаар rs41423247 полиморфизм 
глюкокортикойдод мэдрэг байдалд нөлөөлдөг болохыг 
тогтоосон нь хувь хүний генетикийн хүчин зүйлийн 
нөлөөллөөр өвчлөлд өртөмхий байдал бий болох 
эсвэл эмчилгээний үр дүн харилцан адилгүй байх үр 
дагаврууд бий болох боломжтойг харуулжээ.10 Бидний 
судалгааны үр дүнгээр NR3C1 генийн rs41423247 
полиморфизмын G аллель ба G/G генотип бүлгүүдэд 
ойролцоо давтамжтай илэрсэн. Энэ нь олон улсад 
хийгдсэн судалгааны үр дүнгүүдтэй нийцэж байлаа. 
Тухайлбал, M.Panek нарын 2013 оны судалгаанд 
rs41423247 полиморфизмын аллель, генотипийн 
давтамж бүлгүүдэд ойролцоо байжээ.9 Харин rs6189/
rs6190 полиморфизмын C/C+C/C бус диплотип ГХБӨ-д 
эрсдэлт нөлөөтэй нь бидний судалгааны үр дүнгээр 
гарсан нь онцлог байв. 2020 онд хийгдсэн Osman, Han-
an.M нарын 135 ГХБӨ-тэй хүүхдүүдийг оролцуулсан 
судалгаанд rs6189/rs6190 полиморфизмын C/C+C/C 
ба C/C+C/C бус диплотипүүд бүлгүүдэд ойролцоо 
давтамжтай байсан.13 Мөн M.Panek нарын судалгаанд 
rs6189/rs6190 полиморфизм бүлгүүдэд ойролцоо 
байжээ. Ийнхүү rs6189/rs6190 полиморфизмын хувьд 
ялгаатай онцлог үр дүн гарсан популяцийн генетикийн 
онцлог, өөр бусад хүчин зүйлстэй холбоотой байж 
болох юм. Цаашид rs41423247, rs6189/rs6190 
полиморфизмуудыг Монгол хүн амын дунд ГХБӨ-тэй 
хүмүүсийн эмнэлзүйн илрэл, эмчилгээ, тавилантай 
холбон дахин судлах шаардлагатай.

Дүгнэлт: Судалгаагаар NR3C1 генийн rs6189/
rs6190 полиморфизм нь ГХБӨ-д өртөмхий байдлыг 
нөхцөлдүүлэгч генетик хүчин зүйл байх боломжтойг 
тогтоолоо.

Талархал: Энэхүү судалгааг АШУҮИС-ийн Био-
Анагаахын сургуулийн Молекул биологи-Удамзүйн 
тэнхмийн Сургалт судалгааны лаборатори болон 
Био-Анагаахын хүрээлэнг түшиглэн гүйцэтгэв. 
Уг судалгааны ажил АШУҮИС-ийн захирлын 
нэрэмжит 2022 оны судалгааны тэтгэлгээр дэмжигдэн 
гүйцэтгэгдсэн.

The investigation of NR3C1 gene rs41423247, rs6189/

Background: rs41423247 and rs6189/rs6190 polymorphisms of NR3C1 may play an important role on the susceptibility 
of asthma. These polymorphisms associated with an altered sensitivity to glucocorticoids. 
Aim: We aimed to compare allelic, genotypic and diplotypic frequencies of rs41423247 and rs6189/rs6190 polymor-
phisms among asthmatic patients and controls. 
Materials and Method: The study was carried out by case control model of analytical study. 194 patients diagnosed with 
asthma, 189 healthy people were involved in control group. Genotyping was performed with PCR-RFLP method. 
Result: Allelic and genotypic frequencies was similar in both groups for rs41423247 (p>0.05). Chi-square analysis re-
vealed a significantly difference between cases and controls for rs6189/rs6190 polymorphism. Carriers of non C/C+C/C 
diplotype were significantly increase risk for asthma (OR=67.56, 95% CI, 4.10-1114.3, p=0.003). 
Conclusion: It suggests rs6189/rs6190 of NR3C1 might be the one of the genetic risk factor for susceptibility to develop 
asthma among Mongolians. 

